
КӨРКӨМ-ЖАСАЛГА КОЛДОНМО ӨНӨРДҮН БИЗДИН 

КҮНДӨЛҮК ЖАШОО ТУРМУШУБУЗДАГЫ РОЛУ 

РОЛЬ ХУДОЖЕСТВЕННО-ПРИКЛАДНОГО ТВОРЧЕСТВА В НАШЕЙ 

ПОВСЕДНЕВНОЙ ЖИЗНИ  

OUR ARTISTIC DESIGN IN ART AND THE ROLE OF DAILY LIFE 

 

Аннотация: Макалада көркөм-жасалга колдонмо өнөрдү окутуу процессинде, 

күнүмдүк жашоодо колдонуу канчалык маанилүү экендиги талкууланат.  Өрөр 

чыгармалары инсандын чыгармачылык ишмердүүлүгүнүн калыптанышына чоң түрткү 

берип, эмгек активдүүлүгүн жогорулатып, студенттердин эстетикалык маданияттын 

калыптандыруу, кесиптик билим берүүнүн сапатын көтөрүү маселелери көрсөтүлдү.  

Аннотация: В статье обсуждаются такие вопросы как, насколько важно обучение 

художественно-прикладному творчеству и их применение в повседневной жизни. Какой 

толчок дает произведения искусств в становлении личности, и раскрыты вопросы 

улучщение качеств професионального образования в становлении эстетической культуры 

студентов. 

Annotation: The article discusses the importance of the use of decorative arts in the 

process of teaching, in everyday life. Art works have given a great impetuous to the formation 

of creative activity, increase labor activity, the formation of aesthetic culture of students, 

improving the quality of vocational education. 

 Адамзат жаралгандан эмгектенүүнүн негизинде гана ийгилик жаратып, бири-бирине 

үлгү жана муундан-муунга тарых болуп айтылып келатат.  

 Элдик колдонмо-жасалга өнөр элдин турмуш тиричилигинин адамдардын күнүмдүк 

кадыресе турмушунда бирге болуп, алардын көркөмдүк туусун эстетикалык маданиятын 

ойготпостон, ал гумманизимге, эмгекчилдикке, актуалдуулука тарбиялоодо чоң роль ойногон 

[3]. 

 Улуттук маданиятыбыздын уникалдуу асылы болуп бааланган мурастарын сактап 

калуу элибиздин эң негизги илимий-эмгектик баалуулуктарынын бири болуп саналат. 

Анткени, өтө тездик менен өтүп жаткан тынымсыз ритимдик жана динамикалык 

кубулуштарынын арасында өтүп бараткан тарыхый процесстердин ар түрдүүлүгү өтө көп 

кырдуу экендиги теориялык багыттарда гана эмес, жөнөкөй күнүмдүк жашоо-шарттарда да ар 

түрдүү кубулуштар болуп турат эмеспи. Ошондой тарыхый окуялардын арасында көркөм 

жасалга колдонмо өнөрдүн иштөө-техникалык, ар кандай образдарды жаратуудагы 

элементардык иш-аракетинен баштап татаал кубулуштардагы иштөө ыкмалары, материалдык 

каражаттары, ошол эле материалдык каражаттарды даярдоо ыкмалары уламдан-улам 

өзгөрүлүп бараткандыгы мурастап калган чыгармачылыктын сырларын үйрөнүү менен катар 

эле, ал сырларды сактап калуу замандын талабы болуп турат.  

 Өнөр (искусство) - бул билим берүү тармагынын алкагында көркөм эстетикалык дүйнө 

таанымын алардын жалпы адамзаттык жана улуттук маданият дөөлөттөрүн өздөштүрүүсү 

аркылуу калыптандырууга багытталат. Студенттерге эстетикалык тарбия берүүдө, көркөм 

табитин өстүрүүдө адам турмушундагы ар кыл өнөрдүн негизинде чыгармачылык менен ой 

жүгүртүүгө, дүйнөнүн көркөмдүгүн таанууга, эстетикалык жактан компетенттүүлүгүнүн 

калыптанышына шарт түзүп, өз алдынча маселелерди чече билүүгө үндөйт. Ошондой эле 

элибиздин көп кылымдардан бери калыптанып келген тарыхый, маданий мурастарын жалпы 

адамзаттык дөөлөттөр менен айкалыштырып, түрдүү көркөм каражаттардын жардамы менен 

чыгармаларды жаратып, изденүүгө шарт түзөт [1]. 

Көркөм-жасалга колдонмо өнөр - бул өнөр тарыхый маалыматтарга караганда Декор 

деген сөз латын тилинен которгондо кооздоо, ал эми прикладдык күнүмдүк турмушта 

колдонуу дегенди билдирет. Ошондуктан бардык күнүмдүк жашоо турмушта колдонулуучу, 

кол менен жасалган буюмдарды көркөм-жасалга колдонмо өнөр чыгармалары деп эспетейбиз. 

Көркөм-жасалага колдонмо өнөрдүн негизги касиеттери пайдалуулук, сапаттуулук, жана 

кооздук болуп саналат. Көркөм чеберчиликтин жанырдык жагынан ар түрдүүлүгү, 

формаларынын, жасоо ыкмаларынын өзгөчөлүктөрү кылымдан-кылымга жашап келе жаткан 

каргыз салты жана эстетикасы менен тыгыз байланышкан. Кыргыздын элдик чеберчилигинин 

өнүгүү жолдору, элдин турмуштук тажрыйбасы менен шартталып, алардын күндөлүк 

турмушу менен тыгыз байланышкан. Узак кылымдар бою элдик чеберчилик көркөм кол 

өнөрчүлүктүн кайталангыс казынасын түзгөн. Мындай казынаны түзүүдөгү чеберчилик, 

жасалга колдонмо өнөргө мүнөздүү болгон айырмачылыктарды, нуска сапаттарды, аймактык 

өзгөчөлүктөрдү пайда кылы, өнүгүү жолуна түшкөн. Алардын бири-бирине окшогон нукура 

салттык элемениттеринин тобу кыргыз элдик этникалык бирикмесинин көркөм жасалга 

топтомун түзгөн. Илгерки убактарда жазуу пайда боло электе, адамдар өз ойлорун ташка, 

сөөккө, жыгачка сүрөт тартуу, оюп, чегип, тамга салуу аркылуу билдирген. Бул тамгалар 

азыркы кол өнөрчүлүктөгү оюу-үлгүлөрүнүн негизи болгон. Алар кийин элдин туруш 

тиричилигинде колдонулган бардык буюмдарында колдонулган.  

Көркөм-жасалга колдонмо өнөр чыгармаларында сулуулук жана көркөм образ 

практикалык пайдалуулук менен бириктирилет. Көркөм-жасалга колдонмо өнөрү 

чыгармачылыктын башка түрлөрүнөн айырмалаган мүнөздүү белгилерге ээ: 

- утилитардуулук, практикалык таандыктуулук;  

- чыгармачылыктын жамааттуулугу башкача айтканда эмгек жамааттык мүнөзгө ээ, муундан-

муунга элдик искусствонун көп кылымдык тажрыйбасы берилет;  

- салттуулук мыйзамдарын сактоо менен мүнөздөлөт жана руханий керектөөлөрдүн аркасында 

пайда болот. 

 Искусство, көркөм чыгарма-эстетиканын предмети. Искусствонун мааниси менен 

мыйзам ченемдүүлүктөрүн изилдеп, эстетика теориялык жана тарыхый илимдердин бардыгы 

менен тыгыз байланышта болорун белгилейт. «Эстетика» деген термин XVIII - кылымдан 

баштап немец философу Александр Баумгартен (1714-1762) тарабынан адамдын 

интелектуалдуу өнүгүшү жөнүндөгү илим деп аныктама берилген. Аныны оюу боюнча 

эстетиканынын негизги максаты «сулуулукту» же «асылдыкты» сезим аркылуу таанып 

билүүгө жетишүү болуп эсептелет деген [2].  

Эстетикалык тарбия-бул тарбия ишинин ынгайлуу бир формасы ал жаратылыштагы, 

өнөрдөгү, илимдеги жана коомдогу нерселерди толук кабылдоого жөндөмдүүлүккө тарбиялоо 

болуп саналат. Эстетикалык тарбия жөнүндө Сухомлинский - «Эстетикалык тарбия 

болмойунча эч кандай тарбия болушу мүнкүн эмес» [8]- деп айткан.  

Эстетикалык тарбиянын мааниси ар тараптан өнүккөн инсандын калыптанышынын 

маанилүү каражаты болуп саналып, негизинен кооздукту билүүгө, туура түшүнүүгө инсанды 

жөндөмдүү кылып тарбиялап, кооз нерсени түзүүгө умтулуу деп аныктама берүүгө болот. 

Көркөм жасалга колдонмо өнөр негизинен чыгармачылык жөндөмдүүлүгүн көрсөткөн 

түшүнүк. Башка жөндөмдүүлүк менен катар адамдын билим алуусу, аны пайдалануу, 

колдонуу жана жайылтуу ыкмалары жана усулдук билгичтигин билдирет. Адам баласы өмүр 

бою билим алуу менен алектенет. Билим-инсандын акыл-оюунун деңгээлин, эстетикалык 

жактан баалоосун, көз карашын белгилей турган көрсөткүч. Ошондуктан билим эстетикалык 

көз карашты, табитти калыптандыруунун эң маанилүү шарты болуп эсептелинет.  

Жөндөмдүүлүк иш аракетинин белгилүү бир түрүн ойдогудай, натыйжалуу аткарууда 

көрүнө турган адамдын жекече сапаты. Көркөм-жасалга колдонмо өнөрү аркылуу 

студенттердин эстетикалык маданиятын калыптандырууда жөндөмдүүлүктүн мааниси чон. 

Жөндөмдүүлүктүн ойдогудай өнүгүүсү адамдын тийешелүү билими, анын өнүгүүсү менен 

колдоно билүүсү жана белгилүү бир ишти үзгүлтүксүз пайдаланусуна байланыштуу. 

Кандайдыр бир чыгармачылык ишти жасоо, изденүү өздүк чыгармачылыгын активдештирет. 

Искусство чыгармасын кабыл алууда кабылдоонун төмөндөгү түрлөрү мааниге ээ болот: - 

көрүү; - угуу; - тактикалык. Көрсөтүү тарбиялоо методу катары эстетикалык чындыктын 

предмети менен биринчи таанышууда пайдаланылат. Көрсөтүү объектин аныктоо жана 

студенттерге көрсөтүлүп жаткан, сунуштаган нерсеге көңүл буруусуна шарт түзүү маанилүү. 

Андан ары студенттердин угуусуна, боёкторду жана предметтин формаларын кароосуна 

жардам берүү үчүн, мугалим студенттердин көңүлүн жекече кабылдоого, максаттуу байкоо 

жүргүзүүгө багыттайт [5].  

Көркөм жасалага колдонмо өнөр чыгармасы менен таанышуу убагында педагог 

суроолорду берет, аңгемелешет, авторлордун образды берүү үчүн тигил же бул каражаттарды 

пайдалануусун түшүндүрүп берет. Студеттердин өз сезимдерин ачык жана эмоционалдуу 

көрсөтүүсү студенттердин өзгөчөлүгүнө тууроочулукка таянат. Милдет көркөм иштин 

көндүмдөрүн калыптандыруу менен байланыштуу. Бул милдеттерди чечүү үчүн окутуу 

методдору алдыңкы ролду ээлейт: алар, көрсөтүү, көнүгүү, түшүндүрүү, издөө. 

Көрсөтүү окутуу методу - эгер студент сүрөт тартуу көндүмдөрүнө ээ болбосо, ал 

чыгармачылык менен бир нерсе жарата албайт. Көрсөтүү дайыма түшүндүрүүлөр менен 

коштолот деп эсептейт Н.А. Ветлугина: «Үйрөнүү, көнүгүү методунун маңызын угууга, 

кароого, сулуулукту баалоого жана ага ылайык жигердүү аракеттенүүгө үйрөнүүсүндө турат. 

Көркөм ишмердиктеги системалык көнүгүүлөр, жакынкы чөйрөнү өзгөртүү практикасынада 

активдүүлүгүн тереңдетет» [4]. 

Көнүгүү методу көп ирет кайталоону талап кылат. Заманбап педагогикада издөө 

кырдаалы методуна же Н.А. Ветлугина белгилегендей көйгөйлүү издөө методуна өзгөчө роль 

таандык. Ал студенттерге белгиленген тапшырманы чечүү ыкмасын өз алдынча табууну 

сунуштагандыктан көйгөйлүү-издөө методу деп аталат. Методдорду практикалык колдонуу 

студенттердин жеке өзгөчөлүктөрүнөн көз каранды. Ошондой эле искусство дагы эстетикалык 

тарбиялоонун каражаты болуп саналат: көркөм-жасалга колдонмо өнөр, сүрөт, музыка, 

адабият, театр, архитектура жана башкалар кирет. Студенттерди искусствонун түрлөрүнө 

тартуу алардын жан дүйнөсүндө чындыкты анык эстетикалык кабылдоонун жаралышына 

шарт түзөт. Эстетикалык тарбиялоонун каражаты көркөм ишмердик болуп саналат.  

Көркөм ишмердик түздөн-түз чыгармачылыктын түрлөрү менен байланыштуу: 

көркөм-жасалга колдонмо өнөр, көркөм өнөр, дизайн, театрлаштырылган оюндар, оозеки-

көркөм адабий чыгармачылык. Бардык аталган эстетикалык тарбиялоо каражаттары өзүнчө 

дагы, өз ара байланышта дагы натыйжалуу. Эстетикалык тарбиялоону уюштуруунун формасы 

катары көркөм-жасалага колдонмо чыгармачылык өнөрдүн түздөн-түз билим берүүчү иши 

болуп саналат. Студенттер менен бирдикте ар кандай маданий иш-чараларга катыштыруу 

жана жаратылышка, архитектуралык эстеликтерине, музейлерге же көркөм өнөр 

чыгармаларынын көргөзмөлөрүнө, экскурсияларга баруу талапка ылайык. Экскурсия 

убагында студенттерге жаңы билимдерди берүү менен гана чектелбестен, аларды эстетикалык 

сезимдерин өнүктүрүү калыптандыруу керек.  Композицияларды жөнөкөйлөштүрүп 

даярдоодо, чийүү, тартуу ыкмасы сыяктуу түшүнүктөргө алмаштырып алууга мүнкүндүк 

болот. Көркөм өнөр таануучу Ш.К. Моңолдоров «Композиция – жалпы эле долбоордо 

иштеринин негизги ачкычы, тили жана эң күчтүү куралы болуп эсептелинет. Бул бүтүм 

көркөм-жасалага кол өнөрчүлүктө, живописте, архитектурада, графикада ж.б. көркөм өнөрдүн 

түрлөрүндө жалпыга маалым» деген аныктамасын көрүүгө болот[7]. 

Көркөм ишмердүүлүк методу-студенттер тапшырманы аткарууда биринчи кезекте 

көркөм өнөр ишмердүүлүгүн колдонушат. Сүрөтүн тартышат, жасала турган негизги көлөмүн 

кесишет. Мунун негизинде көркөм чыгармасылык жана техникалык ишмердүүлүгү өз 

алдынча ойлонуу процесси калыптанат. Маалыматтык изилдөө ыкмасы-бул ар кандай 

маалыматтарды чогултуу болуп эсептелинет. Окуутунун ар түрдүү формаларын уюштурууда: 

лекцияда, практикалык иште, аңгеме курууда жана студенттердин өз алдынча 

ишкердүүлүгүндө калыптанат. Үй тапшырмасын иштөөдө керектелүүчү материалдарды 

чогултат, өз алдынча иштөөнү үйрөнүшөт. Баа берүү методу – педагог окуутуу процессинде 

студенттерге эскиз түзүүдө жана үлгү жасоодо негизги эрежелеирин көрсөтөт. Азыркы 

жаңыча окутуу методдору керектүү билим, жөндөмдүүлүктү өнүктүрөт. Баалоо методуна бир 

нече аныктама берсек болот: студенттер колдонулган материалдар кандай технология менен 

иштеп жаткандыгына баа берип, эскиз түзүүгө баа беришет. Студент өзүнүн жана 

группалаштарынын ишинини жакшы жана жаман жактарын аныктоо менен чыгармачылык 

өнөгүүсүн баалоону билиши керек. 

Бардык көркөм жасалага колдонмо өнөр-искусствосу татаал жана эң эле таасирдүү 

түрлөрүнүн бири. Адам эмгегинин көп кырдуу ишмердигинен келип чыккан өнөрдүн башаты 

байыркы доорго барып такалат. Өнөрдүн алгачкы иштери жашоо турмушту кабылдоодогу 

кайталангыс тактыгы жана кереметтүүлүгү менен таң калдырган. Алардын көркөмдүк 

мааниси бүгүнкү күнгө чейин күчүн сактоодо. Элдин жашоо шарты өзгөргөн сайын көркөмдөп 

жасалгалоо өнөрү, материалдардын ар түрдүү, аларды иштеп чыгуунун жаңы ыкмалары 

чыгып, замандын талабына жараша өзгөрүүдө [6].  

Көркөм-жасалга колдонмо өнөрдү окутуу адеп-ахлактык баалулуктарды, 

калыптандыруу, ой жүгүртүү, элестетүү, көркөм чыгармачылык менен иш алып баруусуна 

багытталган.  

Жалпысынан Көркөм-жасалга колдонмо өнөр искуттувосу билим, ык жана 

көндүмдөргө ээ болуу менен чектелбестен, студенттердин көркөмдүккө болгон көп кырдуу 

чыгармачылык жөндөмдөрүн ачып, эстетикалык тарбияга калыптандырат. Көркөм-жасалга 

колдонмо өнөр предмети кылымдар бою иштелип чыккан Ата-Мекендик жана дүйнөөлүк 

көркөм эстетикалык тарбиясынын жетишкендиктеринин тажрыйбасы саналат. Ошондой эле 

алган билимдерин жашоо турмушунда колдонууга басым жасалып, улуттук колориттеги 

чыгарманы жаратууда, алардын чыгармачылык жөндөмдүүлүктөрүн тынымсыз өркүндөтүп, 

өнүктүрүүгө өбөлгө түзүлөт.  

Студенттерге көркөмдөп-жасалгалоо колдонмо өнөрү аркылуу эстетикалык тарбияны 

калыптандыруу менен өзүнүн жана башка элдердин маданиятына, патриоттук сезимдерине 

сый-урмат менен мамиле кылууну, чыгармачылык идеяларды калыптандырууда чечүүчү 

ролду ойногон. Өнөргө богон кызыгуу жаштардын эстетикалык ой-санаасын өзгөртүп, 

студенттердин окуу-тарбия процессинин талабына жараша жөндөмүнө, мүнкүнчүлүгүнө, 

кызыгуусуна карай багыттоо, алардын маданий өнүгүүсүнө өз таасирин тийгизген. Көркөм-

жасалга колдонмо өнөрдөгү маанисин түшүнүп, аларды өз ишине колдоно билүүсүн, 

кызыгуусун ойготуп, эстетикалык маданияты калыптандыруунун башкы милдеттердинин 

бири болуп эсептелинип, ар тараптуу чыгармачылык жөндөмдүүлүгүн өнүктүрүүгө 

багытталган. Ал үй-тиричиликте, эмгекте, ошондой эле окууда иш жүзүнө ашырылат жана 

искусстводогу, эмгектеги, жаратылыштагы жана күндөлүк турмуштагы сулуулукту 

түшүнүүгө жардам берет. Эстетикалык жактан тарбиялоонун милдеттерине айлана-чөйрөдөгү 

жат көрүнүштөргө, искусстводогу ар түрдүү жасалмалуулуктан чыныгы көркөм чыгарманы 

ажырата билүүсү каралган. 

Көркөмдөп-жасалга колдонмо өнөрү аркылуу студенттердин эстетикалык маданиятын 

калыптандырууда жөндөмдүүлүктүн мааниси чон. Жөндөмдүүлүктүн ойдогудай өнүгүүсү 

адамдын тийешелүү билимин, аны өнүгүүсү менен колдоно билүүсү жана белгилүү бир ишти 

үзгүлтүксүз пайдалануусунун практикалык жөндөмдүүлүгүнө байланыштуу жүргүзүлгөн.  

